
Apakah kegunaan Pharmaniaga 

Captopril Tablet  

Captopril  tergolong dalam kumpulan 

ubat-ubatan yang dipanggil Perencat 

Angiotensin Converting Enzyme (ACE). 

Captopril digunakan untuk merawat 

tekanan darah tinggi dan sesetengah 

masalah jantung. Jika tekanan darah 

tidak dikawal, ini akan meningkatkan 

risiko penyakit jantung atau strok. 

Captopril bertindak dengan 

mengurangkan tekanan darah seterusnya 

mengurangkan risiko ini.  

Captopril juga membantu mereka yang 

mempunyai masalah jantung yang tidak 

dapat mengepam seperti biasa. Keadaan 

ini dikenali sebagai kegagalan jantung.  

Captopril  juga digunakan untuk pesakit 

yang baru menghidap serangan jantung. 

Serangan jantung berlaku apabila saluran 

darah yang membekalkan darah ke 

jantung menjadi tersumbat. Ini bermakna 

jantung tidak menerima oksigen yang 

diperlukan dan otot-otot jantung menjadi 

rosak.  

Sebagai tambahan,  Captopril boleh juga 

digunakan untuk merawat masalah buah 

pinggang bagi  pesakit yang ada kencing 

manis. 

 

Bagaimana Pharmaniaga Captopril 

Tablet berfungsi 

Perencat ACE berfungsi dengan 

membantu mengembangkan salur darah 

di mana ini akan memudahkan jantung 

anda untuk mengepam darah melaluinya. 

 

Sebelum mengambil Pharmaniaga 

Captopril Tablet 

Bila tidak boleh mengambil 

Jangan mengambil Pharmaniaga 

Captopril Tablet sekiranya anda: 

 mengalami alahan (hipersensitif) 

kepada Captopril, mana-mana bahan 

lain dalam kandungan ubat ini atau 

Perencat ACE yang lain 

 sekiranya anda pernah mengalami 

reaksi termasuklah bengkak tangan, 

bibir, muka atau lidah di mana 

puncanya tidak diketahui 

 sekiranya anda hamil melebihi 3 bulan 

(elakkan pengambilan Pharmaniaga 

Captopril Tablet pada awal 

kehamilan), merancang untuk hamil 

atau menyusukan bayi. 

Sekiranya anda mengalami perkara di 

atas dan tidak tahu untuk berbuat apa, 

berbincanglah dengan doktor anda. 

 

Sebelum  mula mengambil 

Beritahu doktor atau ahli farmasi anda: 

 sekiranya anda mengalami penyakit 

buah pinggang 

 sekiranya anda mengalami penyakit 

hati 

 sekiranya anda menjalani dialisis 

 sekiranya anda mengalami penyakit 

jantung terutamanya  yang berkaitan 

dengan masalah injap jantung 

 Sekiranya anda menerima rawatan 

immuno-suppressant  

 Sekiranya anda baru mengalami cirit-

birit dan muntah yang melampau 

 Sekiranya anda ada masalah kencing 

manis 

 Sekiranya anda menghidapi penyakit 

yang berkaitan dengan vaskular 

kolagen  

 Sekiranya anda mengalami jangkitan 

seperti sakit tekak atau demam  

 Sekiranya anda akan menjalani 

pembedahan gigi atau pembedahan 

major yang melibatkan ubat bius. 

 

Kehamilan 

Beritahulah doktor anda sekiranya anda 

hamil atau mungkin hamil. Biasanya 

doktor anda akan menasihatkan untuk 

berhenti mengambil Pharmaniaga 

Captopril Tablet sebelum anda hamil 

atau sebaik sahaja anda mengetahui yang 

anda hamil, doktor akan menukarkan 

kepada ubat lain selain daripada 

Captopril. Captopril patut diambil oleh 

perempuan hamil sekiranya manfaatnya 

jelas mengatasi risiko. 

 

Menyusukan bayi 

Beritahulah doktor anda sekiranya anda 

menyusukan bayi atau baru mula 

menyusukan bayi. Doktor anda akan 

berbincang dan menasihatkan anda 

tentang risiko dan faedah mengambil 

Pharmaniaga Captopril Tablet ketika 

menyusukan bayi berbanding rawatan 

lain. 

Bertanyalah kepada doktor atau ahli 

farmasi anda sebelum memulakan 

pengambilan sebarang ubat.  

 

Jika mengambil ubat-ubat lain 

Beritahulah doktor atau ahli farmasi 

anda sekiranya anda ada mengambil 

ubat-ubatan lain termasuklah ubat-

ubatan yang dibeli tanpa preskripsi. 

Adalah amat penting untuk anda 

memberitahu doktor anda sekiranya anda 

mengambil ubat-ubatan berikut: 

 Diuretik (ubat yang meningkatkan 

aliran kencing) 

 Makanan  tambahan kalium atau 

garam gantian yang mengandungi 

kalium ( seperti triamterene, amiloride 

dan spironolactone) 

 Ubat-ubatan untuk mengembangkan 

salur darah  

 Ubat tahan sakit non-steroidal anti-

inflammatory (NSAIDS) (cth. 

indomethacin) 

 Ubat-ubatan untuk merawat tekanan 

darah tinggi (cth. beta-blocker atau 

calcium channel blocker) 

 Sebarang ubat-ubatan yang digunakan 

semasa dan selepas serangan jantung. 

 

Cara pengambilan Pharmaniaga 

Captopril Tablet  

Pharmaniaga Captopril Tablet perlu 

diambil sebagaimana yang ditetapkan 

oleh doktor anda. Anda haruslah 

merujuk kepada doktor atau ahli farmasi 

anda sekiranya anda tidak pasti. 

 

Berapa banyak perlu diambil 

Telan tablet ini dengan segelas air. 

Dos yang biasa: 

Untuk rawatan tekanan darah tinggi  

Dos permulaan yang biasa adalah 50mg 

sekali sehari atau 25mg dua kali sehari. 

Doktor anda akan meningkatkan dos 

anda secara berkala sehingga 100mg 

sehari dalam satu atau dua dos terbahagi. 

Anda mungkin juga diberi ubat lain 

untuk mengurangkan tekanan darah 

anda.  

Untuk rawatan kegagalan jantung  

Dos permulaan yang biasa adalah 6.25 – 

12.5mg tiga kali sehari. Doktor anda 

akan meningkatkan dos secara berkala 

tidak melebihi 450mg sehari. 

Selepas serangan jantung. 

Dos permulaan yang biasa adalah 

6.25mg, di mana doktor akan 

meningkatkan dos ini sehingga 150mg 

sehari. 

Untuk rawatan pesakit diabetes dengan 

penyakit buah pinggang. 

Dos yang biasa adalah  75 - 100mg 

sehari dalam dos terbahagi. 

Kadang-kadang doktor akan 

memberikan dos yang lain dari yang 

tertulis di atas dan sekiranya ini berlaku 

pada anda, berbincanglah dengan doktor 

anda. 

 

Waktu pengambilan 

Anda seharusnya mengambil 

Pharmaniaga Captopril Tablet ini pada 

masa yang sama setiap hari. Ia perlu 

diambil sebelum makan. 

 

Tempoh pengambilan 

Teruskanlah mengambil ubat ini selama 

mana diarahkan doktor. 

Ubat ini membantu mengawal keadaan 

anda tetapi tidak menyembuhkan. 

Amatlah penting untuk anda meneruskan 

pengambilannya walaupun anda sudah 

berasa sihat. 

 

Jika terlupa mengambil 

Ambil dos ini dengan segera sebaik 

sahaja anda teringat, dan teruskan 

mengambil seperti biasa.  

Bagaimanapun, jika sudah menghampiri 

waktu untuk dos berikutnya, biarkan 

sahaja dos yang terlupa tadi dan teruskan 

dengan dos yang berikutnya mengikut 

jadual pengambilan ubat.  

Jangan gandakan dos untuk 

menggantikan dos yang terlupa dimakan. 

Ini boleh meningkatkan peluang untuk 

mendapatkan kesan sampingan yang 

tidak diingini. 

Sekiranya anda tidak tahu untuk berbuat 

apa, tanyalah doktor atau ahli farmasi 

anda. 

Sekiranya anda mengalami masalah 

mengingati masa pengambilan ubat 

anda, sila rujuk kepada ahli farmasi anda 

untuk mengatasi masalah ini. 

 

Jika mengambil berlebihan (terlebih 

dos) 

Sekiranya anda atau sesiapa sahaja telah 

mengambil ubat ini secara berlebihan, 

segeralah hubungi doktor anda atau pergi 

ke jabatan kecemasan hospital 

berdekatan. Sentiasa bawa lebihan ubat 

bersama-sama dengan risalah dan juga 

kotak ubat ini bagi memudahkan doktor 

mengenalpasti jenis ubat ini.  

 

Semasa pengambilan Pharmaniaga 

Captopril Tablet 

Perkara yang perlu dilakukan 

Sekiranya anda hendak memulakan 

rawatan ubat yang baru, sentiasalah 

mengingatkan doktor anda bahawa anda 

sedang mengambil Pharmaniaga 

Captopril Tablet. 

Beritahulah mana-mana doktor, doktor 

gigi dan ahli farmasi yang merawat anda 

bahawa anda sedang mengambil ubat ini. 

Sekiranya anda akan menjalani 

pembedahan (walaupun pembedahan 

gigi) yang memerlukan anestesia umum, 

beritahulah pakar bedah, doktor gigi atau 

pakar bius tersebut yang anda sedang 

mengambil ubat ini.  

Tekanan darah anda boleh rendah 

dengan serta-merta semasa pembedahan. 

Segeralah beritahu doktor anda sekiranya 

anda berasa pening atau kepala berasa 

ringan selepas mengambil dos pertama 

Pharmaniaga Captopril Tablet atau 

apabila dos anda dinaikkan.  

Ini penting terutamanya jika anda 

mengambil Pharmaniaga Captopril 

Tablet untuk rawatan kegagalan jantung. 

Pastikan anda sentiasa minum air yang 

mencukupi semasa bersenam atau 

semasa cuaca panas apabila anda 

mengambil Pharmaniaga Captopril 

Tablet, terutama jika anda banyak 

berpeluh. 

Jika anda tidak minum air yang 

mencukupi, anda berkemungkinan boleh 

pitam, pening dan rasa tidak sihat. Ini 

disebabkan tekanan darah anda menurun 

dengan mendadak.  

Jika anda berterusan berasa tidak sihat, 

beritahu doktor anda. 

Sekiranya anda mengalami muntah atau 

cirit-birit yang berlebihan semasa 

mengambil Pharmaniaga Captopril 

Tablet, beritahu doktor anda. Anda 

mungkin kehilangan air dan garam 

dalam badan dan ini boleh menyebabkan 

tekanan darah anda menurun dengan 

banyaknya. 

Sekiranya anda hamil semasa mengambil 

ubat ini, segera maklumkan kepada 

doktor anda.  

Sekiranya anda akan menjalani ujian 

darah, beritahulah doktor anda yang anda 

sedang mengambil ubat ini. Ia mungkin 

boleh mengganggu keputusan sesetengah 

ujian. 

Penuhi kesemua temujanji dengan doktor 

anda supaya perkembangan anda boleh 

diperiksa. 

Doktor anda perlu memeriksa tekanan 

darah anda untuk memastikan 

Pharmaniaga Captopril Tablet berkesan 

terhadap anda. 

Doktor anda akan sentiasa melakukan 

ujian darah dari masa ke semasa untuk 

memeriksa tahap kalium dan fungsi buah 

pinggang anda.  

 

Perkara yang tidak boleh dilakukan 

Jangan mengambil Pharmaniaga 

Captopril Tablet untuk merawat masalah 

lain kecuali atas arahan ahli farmasi atau 

doktor anda. 

Jangan beri ubat anda kepada orang lain 

walaupun mereka mengalami masalah 

yang sama seperti anda. 

Jangan berhenti mengambil ubat ini atau 

mengambilnya kurang daripada dos yang 

disarankan sebelum merujuk kepada 

doktor anda. 

 

Perkara yang perlu diberi perhatian 

Berhati-hati memandu atau 

mengendalikan jentera berat sehingga 

anda pasti bagaimana Pharmaniaga 

Captopril Tablet boleh mempengaruhi 

anda. 

Ubat ini boleh menyebabkan rasa 

pening, kepala rasa ringan dan keletihan 

pada sesetengah orang terutamanya kali 

pertama mengambil ubat ini atau dos 

dinaikkan. Sekiranya anda mengalami 

simptom-simptom ini, jangan memandu, 

mengendalikan jentera berat atau 

melakukan sesuatu yang boleh 

membahayakan anda.  

Berhati-hati semasa meminum arak 

semasa mengambil ubat ini. Sekiranya 

anda meminum arak semasa mengambil 

ubat ini, masalah pening dan kepala 

ringan akan bertambah teruk. 

Jika anda berasa pening, kepala rasa 

ringan atau pitam semasa bangun dari 

tidur atau untuk berdiri, bangunlah 

perlahan-lahan. Berdiri perlahan-lahan, 

terutamanya apabila anda bangun dari 

katil atau kerusi, dapat membantu badan 

anda membiasakan diri kepada 

perubahan posisi dan tekanan darah. Jika 

masalah ini berterusan atau semakin 

teruk, bincanglah dengan doktor anda. 

 

Kesan-kesan sampingan 

Segeralah beritahu doktor atau ahli 

farmasi anda sekiranya anda berasa tidak 

sihat semasa mengambil Pharmaniaga 

Captopril Tablet. 

Semua ubat ada kesan sampingannya. 

Kadang-kadang ianya serius, tetapi 

kebanyakannya tidak. Anda mungkin 

memerlukan rawatan segera sekiranya 

anda mengalami kesan sampingan 

tersebut. 

Jangan bimbang dengan senarai kesan 

sampingan berikut. Anda mungkin tidak 

akan mengalaminya. 

Tanyalah doktor atau ahli farmasi anda 

sekiranya anda ada sebarang persoalan. 

Beritahu doktor atau ahli farmasi anda 

sekiranya anda mengalami masalah 

berikut dan ianya membimbangkan anda:  

Kulit: ruam, gatal-gatal, lesi/ luka 

pemfigoid, fotosensitiviti, eksaserbasi 

(pertambahan gejala) penyakit psoriasis, 

sindrom Stevens-Johnson.  

Gastrousus: Gangguan rasa, angioedema 

usus, loya, cirit-birit, radang pada 

membran mukus mulut menyerupai ulser 

aftus.  

Buah pinggang: Lebihan serum protein 

dalam air kencing, kegagalan buah 

pinggang, penyakit buah pinggang, 

pengeluaran air kencing secara 

berlebihan, mengurangkan penghasilan 

air kencing. 

Perubahan keputusan makmal: Elektrolit 

serum: Kalium yang tinggi, Natrium 

yang rendah. 

Hati: Kerosakan hati. 

Gangguan darah: Kekurangan sel darah 

putih, kekurangan sel darah merah, 

kiraan platelet darah yang rendah  dan 

kekurangan semua jenis sel darah. 

Sistem peredaran darah: Tekanan darah 

rendah, degupan jantung laju, sakit dada, 

degupan jantung tidak normal,  serangan 

jantung, sindrom Raynaud, kegagalan 

jantung kongestif.  

Imunologi: Bengkak mana-mana 

bahagian badan, tindak balas alahan.  

Pernafasan: batuk , berdehit.  

Pembedahan/Anestesia: Pesakit yang 

menjalani pembedahan besar, atau 

semasa anestesia, Captopril boleh 

menyebabkan tekanan darah rendah.  

Lain-lain: deria rasa tidak normal pada 

tangan, penyakit reaksi serum, penyakit 

yang memberi kesan kepada kelenjar 

limfa. 

 

Beritahulah doktor atau ahli farmasi 

anda sekiranya anda perasan tanda-

tanda lain yang membuatkan anda 

berasa tidak sihat. 

 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan Advers 

Ubat Kebangsaan melalui No. Tel: 03-

78835550, atau laman web 

portal.bpfk.gov.my (Consumers 

Reporting). 

 

Cara Penyimpanan dan Pelupusan 

Pharmaniaga Captopril Tablet  

Penyimpanan 

Sentiasa simpan ubat anda dalam 

bungkusan asal. 

Sekiranya anda mengeluarkan ubat 

tersebut dari bungkusan asal, ubat 

tersebut mungkin tidak akan tersimpan 

elok. 

Simpan ubat ini di tempat yang sejuk 

dan kering di mana suhu perlu di bawah 

30°C. 

Jangan simpan ubat di dalam bilik mandi 

atau berdekatan dengan sinki.  

Jangan tinggalkan ubat ini di tingkap 

atau dalam kereta.  

Kepanasan dan kelembapan akan 

merosakkan sesetengah ubat.  

Pastikan semua ubat tidak dapat 

dicapai oleh kanak-kanak.  

Simpan ubat di dalam kabinet berkunci 

yang berketinggian  sekurang-kurangnya 

satu setengah meter dari aras lantai. 

 

Pelupusan 

Sekiranya doktor anda menyuruh anda 

untuk berhenti mengambil ubat ini atau 

ubat ini telah melepasi tarikh luput, sila 

rujuk ahli farmasi anda apa yang perlu 

dilakukan pada ubat yang masih berbaki. 

Ubat tidak harus dilupuskan melalui air 

buangan atau sisa isi rumah. Sila rujuk 

ahli farmasi anda mengenai cara yang 

betul untuk melupuskan ubat yang tidak 

diperlukan lagi. Langkah ini dapat 

membantu melindungi alam sekitar.  

 

Maklumat Lanjut 

Rupa dan warna produk 

Tablet berwarna putih, berbentuk segi 

empat dengan lambang Pharmaniaga di 

sebelah bahagian dan garisan 

pembahagian empat di sebelah yang lain.  

 

Bahan-bahan kandungan: 

Bahan aktif: Captopril.  

 

Bahan tidak aktif: Lactose monohydrate, 

Microcrystalline Cellulose, 

Pregelatinized Starch dan  Stearic acid. 

 

Nombor MAL: 

MALXXXXXXXXX 

 

Pengilang: 

Pharmaniaga Manufacturing Berhad 

(60016-D), 

11A, Jalan P/1, Kawasan Perusahaan 

Bangi, 43650 Bandar Baru Bangi, 

Selangor Darul Ehsan, Malaysia. 

 

Pemegang Pendaftaran Produk: 

Pharmaniaga Manufacturing Berhad 

(60016-D), 

11A, Jalan P/1, Kawasan Perusahaan 

Bangi, 43650 Bandar Baru Bangi, 

Selangor Darul Ehsan, Malaysia. 

Tarikh kemaskini: 25 Ogos 2014 

 

 

 

 

 


